
ENFÒMASYON POU PRAN KONTAK AK DCF

Kijan anplwaye sèvis sosyal la rele

Kijan sipèvizè a rele

Biwo zòn lan oubyen ajans founisè nan kontra

Lari

Vil  Zip

Nimewo telefòn

Kisa ki make nan gid lan ? 
Lè anplwaye sèvis sosyal DCF la pran kontak ak ou, li posib pou w 
pa byen konprann sa k ap fèt epi ou ka pè sa k ap rive. Se pou sa n 
espere gid sa a ap ede w konprann pi byen : 

•	 Kisa	k	ap	rive	lè	DCF	pran	kontak	ak	ou	;
•	 Kijan	DCF	ka	ede	ni	oumenm	ak	ni	fanmi	w	;
•	 Dwa	ou	genyen	lè	DCF	ap	okipe	fanmi	w	;	epi
•	 Ki	kote	ou	ka	jwenn	sipò	pou	fanmi	w.

Kisa DCF ye ?
Depatman	timoun	ak	fanmi	(DCF)	se	ajans	leta	a	responsab	pou	
pwoteksyon	timoun	epi	pou	garanti	yo	san	danje	epi	byen	okipe.	
DCF	devwe	nan	sipò	pou	timoun	epi	pou	ede	fanmi	yo.

DCF	rekonèt	elve	timoun	se	bagay	pi	difisil	ki	genyen	pou	tout	moun.	
Gen	kèk	paran	ki	pa	gen	sipò	yo	bezwen	pou	byen	okipe	timoun,	e	pafwa	
tout	paran	bezwen	èd	pou	yo	okipe	lòt	granmoun.	Gen	kèk	paran	ki	ka	
poukont	yo	epi	san	okenn	moun	pou	ede	yo	lè	yo	fatige	oubyen	ou	pa	
konnen	swa	yo	ka	fè.	Pafwa	paran	travay	di	pou	bay	timoun	yo	manje	
ak	kay	e	yo	gen	estrès	ki	fè	li	difisil	pou	yo	okipe	timoun.	

Pouki DCF ka pran kontak avèk mwen ?
Nan	Massachusetts,	lè	nenpòt	moun	sispèk	yon	timoun	ka	soufri	
abi	oubyen	neglijans,	konnen	moun	sa	a	ka	fè	rapò	bay	DCF	sou	
sitiyayson	an.	Gen	kèk	moun,	tankou	doktè,	pwofesè	ak	anplwaye	
sèvis	sosyal	pou	timoun	ki	oblije,	dapre	lalwa,	pou	yo	fè	rapò	bay	
Depatman	an	sou	enkyetid	yo	genyen.	Idantite	moun	ki	fè	rapò	
a	ap	rete	sekrè.	Si	DCF	resevwa	rapò	ki	di	yon	moun	kwè	pitit	ou	
soufri	abi	oubyen	neglijans,	konnen	lalwa	di	se	pou	yo	reponn.	
Depi	n	resevwa	yon	rapò,	yon	anplwaye	sosyal	DCF	ap	vini	lakay	ou	
pou	plis	enfòmasyon	sou	fanmi	w	epi	pou	deside	si	w	ap	bezwen	èd.	

Kijan mwen ka garanti moun ki vini a anplwaye nan DCF ?
Tout	anplwaye	sèvis	sosyal	DCF	mache	ak	yon	kat	didantite	leta	a. 
Ou gen dwa pou w wè kat la depi yo vin lakay ou. 

Kisa k ap rive lè DCF vin lakay mwen ?
DCF	ap	fè	yon	«	ankèt	»	lè	rapò	a	sou	gwo	abi	oubyen	gwo	neglijans.	
DCF	fè	yon	«	premye	evalyasyon	»	lè	akizasyon	yo	pa	twò	grav.	Yon	
«	ankèt	»	oubyen	yon	«	premye	evalyasyon	»	ap	fèt	pou	detèminen	si	
pitit	ou	an	san	danje	epi	ki	sèvis	ki	ka	nesesè	pou	ede	ni	oumenm	ak	
ni	fanmi	w	pou	ede	nan	sèvis	timoun	lan	bezwen.

Anplwaye	sèvis	sosyal	la	ap	mande	pou	wè	epi	pale	ak	tout	moun	
nan	fanmi	a,	timoun	yo	tou.	Ou	ka	envite	yon	zanmi	oubyen	fanmi	
pou	yo	la	ak	ou.	Nan	vizit	la,	n	ap	di	w	ki	rapò	nou	resevwa	epi	ou	
ka	di	sa	oumenm	ou	panse	sou	rapò	ki	fèt	la.	Anplwaye	sèvis	sosyal	
la	ka	mande	kijan	pwofesè,	pedyat,	konseye	lekòl	la,	ak	kijan	lòt	ki	
konnen	ni	oumenm	ak	ni	pitit	ou	yo,	rele.	Ou	ka	anplwaye	a	tou	ak	ki	
lòt	moun	ou	ta	renmen	pou	yo	pale.	Vizit	ak	antrevi	sa	a	dwe	fèt	nan	
lespas	5-15	jou	travay.	

Èske DCF ap bay lòt moun enfòmasyon sou fanmi m ? 
Lalwa	oblije	DCF	kenbe	tout	enfòmasyon	li	gen	sou	fanmi	w	
konfidansyèl.	Sèl	pou	detwa	rezon	enfòmasyon	an	ap	pataje.	
Pa	egzanp	:	lalwa	oblije	pou	DCF	avèti	pwokirè	jeneral	la	ak	polis	
la	si	rapò	ki	te	fèt	sou	fanmi	w	gen	pou	wè	ak	abi	sèks	oubyen	
eksplwatasyon,	gwo	chòk,	domaj	nan	kò	oubyen	lanmò	pitit	ou.	
Si te gen yon lodyans nan tribinal sou aksidan an oubyen sou 
responsablite	pou	pitit	ou	a,	konnen	enfòmasyon	sou	fanmi	w	
lan	ka	sèvi	nan	tribinal	la.	Konpayi	travay	k	ap	chèche	anplwaye	
k	ap	gen	kontak	dirèk	ak	timoun	ka	mande	DCF	enfòmasyon	sou	
ou.	Enfòmasyon	sou	«	premye	evalyasyon	»	an	pa	p	pataje	ak	lòt	
anplwaye	ki	apre	ap	fè	ankèt	pou	lòt	anplwaye.

Kisa k ap rive apre 15 jou yo ? 
DCF	ap	ekri	yon	rapò	k	ap	bay	enfòmasyon	jeneral	sou	oumenm	
oubyen	sou	lòt	moun	ki	te	pale	ak	DCF.	DCF	ap	voye	yon	lèt	ba	
ou	tou	ki	make	youn	nan	de	bagay	sa	yo	:

1.			«	Ankèt	»	la	«	pa	gen	sipò	»,	oubyen	«	premye	evalyasyon	»	
an	dekouvri	«	okenn	oubyen	ti	pwoblèm	».	Pa	gen	okenn	ka	ki	
kòmanse	epi	DCF	ap	sispann	vin	lakay	ou.	Pa	gen	okenn	lòt	bagay	
pou	w	fè.	Sepandan,	si	w	vle	sèvis	pou	fanmi	w,	ou	ka	mande	DCF	
pou	kòmanse	yon	«	ka	volontè	».

OUBYEN

2.			«	Ankèt	»	la	«	gen	sipò	»,	oubyen	«	premye	evalyasyon	»	an	
dekouvri	«	gwo	pwoblèm	».	DCF	ka	kòmanse	yon	ka	pou	garanti	
bezwen	pitit	ou	ap	satisfè	epi	pou	garanti	fanmi	w	lan	resevwa	
sèvis	ou	bezwen	pou	timoun	yo	pa	gen	okenn	danje.

Depatman pou timoun ak fanmi nan Massachusetts

Sèvis pwoteksyon timoun



E si DCF kòmanse yon ka pou fanmi m ?
Lè	gen	yon	ka	DCF	pou	fanmi	w,	konnen	yon	anplwaye	sèvis	sosyal	
va	aprann	plis	enfòmasyon	pou	wè	sa	w	ka	fè	epi	sou	sa	w	bezwen	
epi	ki	sipò	ki	ka	ede	ni	oumnem	ak	ni	pitit	ou	yo.	Li	ka	menm	
anplwaye	sèvis	sosyal	ou	te	kontre	ak	li	anvan	oubyen	li	ka	yon	lòt	
anplwaye	sèvis	sosyal.	Ansanm,	oumenm	ak	anplwaye	sèvis	sosyal	
la	va	deside	yn	«	plan	sèvis	»	pou	fanmi	w.	Plan	sa	a	ap	gen	lis	sèvis	
DCF	ap	ofri	ni	oumenm	ak	ni	pitit	ou	yo.	Epi	l	ap	bay	deskripsyon	sou	
bagay	oumenm,	pitit	ou	yo	ak	DCF	bezwen	pou	ede	ni	oumenm	ak	
ni	fanmi	w.	Objektif	plan	sa	a	se	pou	ede	fanmi	w	epi	pou	pitit	ou	
yo	san	danje.	Se	pou	w	patisipe	nan	tabli	plan	sèvis	la,	e	se	pou	w	
garanti	ou	konnen	sa	k	make	nan	li	lè	w	siyen	li.

Kijan yon plan sèvis ak DCF ka ede fanmi m ?
Anplwaye sèvis sosyal DCF ap ede w fè plan pou bagay w ap gen 
pou	w	fè	pou	ede	fanmi	w.	Pafwa	sipò	zanmi	ak	fanmi	ak	lòt	resous	
kominotè,	tankou	gadmanje	ak	moun	pou	okipe	timoun,	ka	tout	
sa	a	w	bezwen	pou	ede	w	nan	peryòd	difisil	sa	a.	Tou	depann	de	sa	
fanmi	w	bezwen,	DCF	ka	mete	w	an	kontak	ak	moun	nan	kominote	
a	ki	ofri	sèvis	sipò.	Kèk	egzanp	se	èd	paran,	reprezantan	pou	fanmi,	
pwogram	pou	okipe	fanmi,	klas	anglè,	konsèy,	pwogram	pou	
tinedjè	ki	gwovant,	epi	ak	anpil	lòt	sèvis.	Fanmi	ki	fèt	vini	nan	peyi	
a	ka	mete	an	kontak	ak	lòt	moun	ki	gen	menm	kilti	epi	pale	menm	
lang	ak	yo.	Si	w	gen	jèn	timoun	ki	poko	gen	laj	twazan,	plan	w	
ap	gen	rekòmandasyon	pou	yon	«	pwogram	entèvansyon	bonè	».	
Pwogram	sa	yo	ka	ede	timoun	ak	fanmi	yo	detèminen	tout	bezwen	
espesyal	timoun	lan	ka	gen	epi	ofri	sèvis	pou	ka	satisfè	bezwen	yo.	
Yon	anplwaye	nan	pwogram	entèvansyon	bonè	a	ap	pran	kontak	ak	
ou pou plan an.

Lòt	sèvis	ka	konsèy	sou	dwòg	ak	tafya,	chèltè	nan	sitiyasyon	ijan	
oubyen	rekòmandasyon	pou	tretman	pou	abi	sibstans.	Plan	fanmi	
w lan ap gen lis sèvis w ap resevwa epi ki responsablite w pou plan 
an	mache.	Pa	egzanp	:	DCF	ka	peye	moun	pou	okipe	pitit	ou,	epi	
ou	ka	responsab	pou	w	mennen	epi	al	chèche	pitit	ou	chak	jou	nan	
pwogram	lan.

Èske yap pran pitit mwen yo nan men m ?
An	jeneral	repons	pou	kesyon	sa	a	se	NON.

Objektif	DCF	se	pou	timoun	yo	rete	nan	kay	la	epi	pou	ede	fanmi	yo	
pou	tout	moun	ka	gen	sante	epi	san	danje.	Sepandan,	si	yon	timoun	
nan	danje	imedya,	DCF	gen	dwa	pou	l	pran	timoun	lan	nan	kay	li.	
Yo	kapab	pran	yon	timoun	si	li	viktim	vyòl,	gwo	abi	fizik	oubyen	
gwo	neglijans	nan	men	yon	moun	nan	kay	la.	Si	n	gen	pou	n	pran	yon	
timoun	nan	kay	la	pou	pwoteksyon	timoun	lan,	DCF	sipoze	mande	
otorizasyon	nan	tribinal	tousyit	oubyen	nan	pwochen	jou	travay.	Si	
sa	ta	gen	pou	l	rive,	DCF	ap	kolabore	ak	paran	yo	pou	jwenn	yon	kote	
“fanmi”	pou	timoun	lan	rete.	Li	ka	kay	fanmi	oubyen	zanmi	epi	ki	ka	
ofri	yon	kote	san	danje	pandan	pwoblèm	yo	ap	rezoud.	Si	plasman	
kay	fanmi	pa	ka	fèt,	n	ap	fè	tout	efò	pou	n	jwenn	yon	foster	home	
nan	menm	kominote	a.	Pwochen	objektif	la	se	pou	kay	paran	timoun	
lan	san	danje,	epi	pou	tounen	timoun	lan	nan	kay	li	pi	vit	posib.

Ki dwa mwen genyen mwen menm paran nan DCF ?
Ou gen dwa pou w :

•	 Pale	ak	yon	avoka	oubyen	gen	youn	ak	ou.	Si	DCF	pote	ka	a	nan	
tribinal	e	w	paka	peye	pou	yon	avoka,	jij	la	ap	jwenn	youn	ba	ou.

•	 Envite	yon	zanmi	oubyen	fanmi	pou	yo	la	ak	ou	lè	DCF	vin	wè	w.

•	 Poze	nenpòt	kesyon	epi	resevwa	repons	pou	tout	kesyon	ou	ka	
genyen	sou	sa	k	ap	fèt	depi	rapò	a	jis	nan	fen	patisipasyon	DCF.	Si	
w	paran	ki	rete	andeyò	kay	la	konnen	dwa	ou	genyen	ka	pa	menm.	
Se	pou	w	rele	biwo	zòn	DCF	la	pou	w	jwenn	plis	enfòmasyon.

•	 Resevwa	yon	lèt	alekri	sou	desizyon	depatman	an	nan	fen	premye	
evalyasyon	15	jou	a	oubyen	ankèt.

Kisa kap rive si mwen pa dakò ak desizyon DCF ? 
Pou	kòmanse,	pale	ak	anplwaye	sèvis	sosyal	la	epi	ak	sipèvizè	moun	
lan	pou	di	ou	pa	dakò	ak	desizyon	an.	Dezyèmman,	ekri	yon	lèt	pou	
di	ou	pa	dakò	epi	kijan	ou	wè	bagay	yo.	Voye	lèt	la	bay	anplwaye	a	
epi	sipèvizè	a,	epi	mande	pou	yo	mete	li	nan	dosye	w	lan.

Si	w	kwè	DCF	pa	t	syiv	règleman	li	yo	pou	l	deside	si	yon	rapò	sou	
abi	oubyen	neglijan	te	gen	«	sipò	»	apre	yon	ankèt,	ou	ka	mande	
yon	yon	«	lodyans	san	patipri	».	Se	pou	bay	demann	sa	a	nan	lespas	
30	jou	apre	w	resevwa	desizyon	DCF	la.	Pou	enfòmasyon	detaye	
oubyen	pou	èd	pou	ka	fè	demann	chitatande	san	patipri	a,	tanpri	
rele (617) 748-2030.

Si	gen	lòt	desizyon	oubyen	aksyon	ou	pa	dakò	ak	yon,	tankou	
desizyon	an	apre	premye	evalyasyon	an	ouben	plan	sèvi	la,	ou	ka	
kòmanse	yon	«	pwosede	plent	»	ke	w	voye	alekri	nan	lespas	30	jou.	
W	ap	gen	pou	w	dekri	desizyon	an	oubyen	konpòtman	an	epi	rezon	
w	ap	pote	plent	lan,	dat	li	rive	epi	mete	tout	lòt	enfòmasyon	k	ap	
ede	plent	ou	an.	Pou	enfòmasyon	detaye	oubyen	pou	èd	nan	pote	
plent lan, tanpri rele (617) 748-2030. 

2

Sèvis pwoteksyon timoun

G
id pou tout fanm

i
VWA YON PARAN…
Mwen konnen li ka difisil 
lè yon anpwlaye DCF vin 
pale ak fanmi w. Pafwa ou 
ka gen lapè, pa konprann 
oubyen fache lè w pa gen 
enfòmasyon. M espere 
gid sa a ap ba w respons 
pou kèk nan kesyon ou ka 
genyen epi ap ka di w si gen 
moun la ki ka ede w lè w 
bezwen pou yo ede w.



Si w vle plis enfòmasyon 
sou rapò abi epi/oubyen 
neglijans timoun

	 Si	w	vle	plis	enfòmasyon	•	
oubyen	pou	w	jwenn	
yon	biwo	zòn	DCF	 
www.mass.gov/dcf

	 Child-At-RIsk-Hotline	:		 •	
1-800-792-5200 

	 DCF	Ombudsman	:	 •	
617-748-2444  
(9-5	pm,	lasemèn)	pou	
enfòmasyon	sou	pwogram	
ajans,	règleman	oubyen	
livrezon	sèvis.

LWÈS

Pittsfield 413-236-1800•	
Greenfield 413-775-5000 •	
Holyoke	 413-493-2600		•	
	Van	Wart	Center	 413-205-0500	 •	
E. Springfield
Springfield 413-452-3200 •	

SANTRAL

Leominster	 978-353-3600	•	
Whitinsville	 508-929-1000	•	
Worcester,	East	&	West	 508-929-2000•	

NÒDÈS

Lowell	 978-275-6800•	
Lawrence	 978-557-2500•	
Haverhill	 978-469-8800•	
Cape	Ann,	Salem	 978-825-3800•	
Lynn 781-477-1600•	

METWO

Malden 781-388-7100•	
Framingham	 508-424-0100•	
Cambridge,	Somerville	 617-520-8700•	
Arlington 781-641-8500•	
Coastal/S.	Weymouth	 781-682-0800•	

SIDÈS 

Taunton/Attleboro 508-821-7000•	
Brockton	 508-894-3700•	
Fall	River	 508-235-9800•	
New	Bedford	 508-910-1000•	
Cape	Cod	&	Islands	 508-760-0200•	
Plymouth	 508-732-6200•	

BOSTON

Hyde	Park	 617-363-5000•	
Dimock	Street,	Roxbury	 617-989-2800•	
Park Street, Dorchester 617-822-4700•	
Chelsea 617-660-3400•	

DIREKSYON BIWO ZÒN DCF

Sèvis pwoteksyon timoun

G
id pou tout fanm

i

3
24 Farnsworth Street, Boston, Massachusetts 02210  |  Angelo McClain, komisè |  www.mass.gov/dcf  |  Novanm 2009
Depatman pou timoun ak fanmi nan Massachusetts  |  Biwo Santral  |  617-748-2000

E si m pa vle pou yon anpwlaye sèvis sosyal evalye fanmi m ? 
Ou	gen	dwa	pou	w	refize	pou	DCF	vin	lakay	ou.	Nou	konprann	li	
difisil	pou	gen	vi	prive	lè	gen	moun	ou	pa	konnen	ki	antre	nan	kay	la.	
Sepandan,	lè	n	resevwa	yon	rapò	sou	abi	oubyen	neglijans,	li	obligatwa	
pou	DCF	kontre	ak	paran	yo	epi	ak	tout	timoun	ki	nan	kay	la.

Enkyetid	nou	se	pou	n	garanti	timoun	ou	san	danje.	Si	yon	fanmi	
anpeche	yon	anplwaye	sèvis	sosyal	vini,	DCF	ka	mande	polis	oubyen	
tribinal	la	patisipe	pou	n	ka	tcheke	sekirite	timoun	yo.	Nou	konnen	
ke	si	n	kolabore	nou	ka	rezoud	pwoblèm,	ede	fanmi	yo	pou	tout	
moun	gen	sante	epi	san	danje.

Kilès lòt ki ka ede m lè m gen kesyon oubyen lè m 
bezwen sipò ? 
Biwo	Ombudsman	lan	disponib	pou	yo	reponn	kesyon	sou	DCF	
epi	ede	w	si	gen	nenpòt	enkyetid.	Anplwaye	Ombudsman	ka	ofri	
enfòmasyon	sou	etap	ou	ka	syiv	pou	rezoud	yon	pwoblèm	oubyen	
yo	ka	ba	w	lòt	resous	kote	w	ap	jwenn	èd	ak	enfòmasyon.	Rele	
tanpri nan (617) 748-2444.

VWA YON PARAN…
Mwen pa t vreman patisipe nan kòmansman. Se tankou si yo 
t ap pale si m pa t la epi mwen di anplwaye a kijan m te santi. 
Nou jwenn èd pou pitit mwen yo tounen rete ak mwen. Mwen 
tale nan yon gwoup sipò pou paran e m aprann kijan pou 
pale pou tèt mwen. M aprann mwen ka di lòt mwen bezwen 
èd. Mwen te travay ak yon reprezantan fanmi ki limenm te 
ansyen tafyatè epi ki gen 13 ane depi l pa bwè. Li di m se pou 
pitit mwen yo rete ak mwen epi mwen pa gen dwa bay legen. 
Mwen te eseye aprann kijan pou m pre ak tibebe w lan, li te 
pitit anpil lè l kite m. Mwen kòmanse renmen tèt mwen ankò 
epi gen 8 ane depi m pa bwè. Mwen pa janm sispann travay e 
pitit mwen yo avè m kounye la e mwen ofris sèvis benevòl pou 
reprezante lòt fanmi.

VWA YON PARAN...
Se mwenmenm ki paran. Mwen vle pou anplwaye ajans 
lan konnen li vle di mwen gen dwa. Mwen konnen tou li 
vle di mwen gen kèk responsablite tou. Pi gwo konsèy la – 
kwak li ka difisil pafwa – se pou eseye fè travay anplwaye 
a pi fasil, men pa pi difisl, depi l posib. Mwen remèsye l 
pou aksyon espesyal l yo tankou lè l achte pitit gason mwen 
bonbon li pi plis renmen an. Mwen bay li enfòmasyon. 
Mwen rele lekòl ak lòt kote. Epi mwen di li sa m jwenn. 
Li ede pitit mwen an epi li raple m se mwen ki paran.


